ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Կարգավորման ենթակա խնդիրը.
Հայաստանի Հանրապետության կառավարության ««Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություններ և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու մասին» որոշման նախագծի (այսուհետ՝ Նախագիծ) ընդունումը պայմանավորված Հայաստանի Հանրապետության պետական եկամուտների կոմիտեում (այսուհետ՝ Կոմիտե) հիպոտեկային վարկի սպասարկման համար վճարված տոկոսների գումարների չափով եկամտային հարկի գումարների վերադարձի էլեկտրոնային հարթակի ներդրման աշխատանքներն ավարտին հասցնելու անհրաժեշտությամբ:

2. Ընթացիկ իրավիճակը և իրավական ակտի ընդունման անհրաժեշտությունը․
«Գնումների մասին» ՀՀ օրենքով սահմանված կարգով 19.10.2020թ.-ին ՊԵԿ-ԲՄԽԾՁԲ-20/2 ծածկագրով բաց մրցույթով հայտարարվել Կոմիտեում  հիպոտեկային վարկի սպասարկման համար վճարված տոկոսների գումարների չափով եկամտային հարկի գումարների վերադարձի էլեկտրոնային հարթակի ներդրման խորհրդատվական ծառայությունների գնման հրավեր, որի արդյունքում «Թիմ Սոլյուշնս» ՓԲԸ-ն (Համատեղ գործունեության՝ կոնսորցիումի 25.11.2020թ. պայմանագիր «ԷՍԷՖԷԼ» ՍՊԸ-ի հետ) ճանաչվել է ընտրված մասնակից: 22.12.2020թ. կնքվել է պետական գնման պայմանագիր, ըստ որի ծառայության մատուցման առավելագույն գինը կազմում է 100.0 մլն․դրամ, ներառյալ ԱԱՀ-ն։
Հայաստանի Հանրապետության կառավարության 2021 թվականի մարտի 11-ի «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ ու լրացումներ և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ կատարելու, ինչպես նաև գնման գործընթացը կազմակերպելու մասին» N 335-Ն որոշման համաձայն կատարվել է ֆինանսական միջոցների վերաբաշխում և ծրագրի իրագործման նպատակով հատկացվել է 100.0 մլն դրամ, որից շուրջ 82.7 մլն դրամը 2021 թվականի ընթացքում ուղղվել է պայմանագրով սահմանված ժամկետներում 2021 թվականի ընթացքում կատարված ծառայությունների ձեռքբերմանը, իսկ չօգտագործված շուրջ 17.3 մլն դրամը նախատեսվում է օգտագործել 2022 թվականի ընթացքում պայմանագրով սահմանված ժամկետներում ծառայությունների ձեռքբերմանը։
Միաժամանակ հարկ է նշել, որ 01.01.2022թ.-ից հիպոտեկային վարկի սպասարկման համար վճարվող տոկոսների գումարների վերադարձի էլեկտրոնային հարթակը ներդրված է, և շահառուները եկամտային հարկի վերադարձման վերաբերյալ դիմումները ներկայացնում են բացառապես էլեկտրոնային եղանակով։
Տեղեկացնում ենք նաև, որ հիպոտեկային վարկի սպասարկման համար վճարվող տոկոսների գումարների վերադարձի էլեկտրոնային հարթակի ամբողջական ներդրումը նախատեսվում է ավարտել սահմանված ժամկետից շուտ՝ 30.06.2023թ.-ի փոխարեն 2022 թվականի մայիս ամսին։

3. Կարգավորման նպատակը և ակնկալվող արդյունքը․ 
Խնդրի կարգավորման նպատակն է ավարտին հասցնել Կոմիտեում հիպոտեկային վարկի սպասարկման համար վճարված տոկոսների գումարների չափով եկամտային հարկի գումարների վերադարձի էլեկտրոնային հարթակի ներդրման աշխատանքները: 
Ելնելով վերոգրյալից Նախագծով առաջարկվում է ՀՀ 2022 թվականի պետական բյուջեով նախատեսված Կոմիտեի գծով «1023. Հարկային և մաքսային ծառայություններ» ծրագրի շրջանակներում կատարել միջոցառումների միջև վերաբաշխում՝ 17,332.0 հազ. դրամի չափով:

Նախագծի ընդունման դեպքում ՀՀ պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում, ինչպես նաև Նախագծով առաջարկվող նվազեցումների արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:

4․ Ակնկալվող արդյունքը՝
Կոմիտեում հիպոտեկային վարկի սպասարկման համար վճարված տոկոսների գումարների չափով եկամտային հարկի գումարների վերադարձի էլեկտրոնային հարթակի ամբողջական ներդրում։

5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ՝
[bookmark: _GoBack]Նախագծով առաջարկվող փոփոխությունները բխում են Հայաստանի Հանրապետության կառավարության 2019 թվականի դեկտեմբերի 12-ի «Հայաստանի Հանրապետության պետական եկամուտների կոմիտեի զարգացման և վարչարարության բարելավման ռազմավարությունը և դրանից բխող միջոցառումների ծրագիրը հաստատելու մասին» N 1830-Ն որոշմամբ հաստատված հավելվածով սահմանված միջոցառումներից է 1.1.17-կետից՝ հիպոտեկային վարկի սպասարկման համար վճարվող տոկոսների գումարների վերադարձի էլեկտրոնային հարթակի ստեղծում։

6․ Նախագծի մշակման գործընթացում ներգրավված ինստիտուտները և անձինք՝
	ՀՀ պետական եկամուտների կոմիտե:
3

